
----------- 2014 N __-Ն 

ԴԻՎԱՆԱԳԻՏԱԿԱՆ ՊԱՇՏՈՆ ԶԲԱՂԵՑՆՈՂ ԱՆՁԻՆ ՕՏԱՐ ԼԵԶՎԻ ԻՄԱՑՈՒԹՅԱՆ ՀԱՄԱՐ ՏՐՎՈՂ ՀԱՎԵԼԱՎՃԱՐԻ ՉԱՓԸ ԵՎ ՎՃԱՐՄԱՆ ԿԱՐԳԸ  ՀԱՍՏԱՏԵԼՈՒ ՄԱՍԻՆ
Ղեկավարվելով «Պետական պաշտոններ զբաղեցնող անձանց վարձատրության մասին» Հայաստանի Հանրապետության օրենքի 17-րդ հոդվածի 2-րդ մասով` Հայաստանի Հանրապետության կառավարությունը որոշում է.

1. Հաստատել դիվանագիտական պաշտոն զբաղեցնող անձին օտար լեզվի իմացության համար տրվող հավելավճարի չափը և վճարման կարգը` համաձայն հավելվածի:

2. Հայաստանի Հանրապետության արտաքին գործերի նախարարին` սույն որոշումն ուժի մեջ մտնելու պահից 15-օրյա ժամկետում հաստատել սույն որոշման հավելվածի 4-րդ կետում նախատեսված` օտար լեզվի իմացության ստուգման կարգը` դրանում ներառելով  ստուգման ենթակա լեզուների ցանկը, ստուգման կազմակերպման  սկզբունքները և գործընթացը:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից  և տարածվում  է 2014 թվականի հուլիսի 1-ից հետո ծագած հարաբերությունների վրա:   

Հավելված 
ՀՀ կառավարության 2014 թվականի
հունիսի -ի N __-Ն որոշման
ԴԻՎԱՆԱԳԻՏԱԿԱՆ ՊԱՇՏՈՆ ԶԲԱՂԵՑՆՈՂ ԱՆՁԻՆ ՕՏԱՐ ԼԵԶՎԻ ԻՄԱՑՈՒԹՅԱՆ ՀԱՄԱՐ ՏՐՎՈՂ ՀԱՎԵԼԱՎՃԱՐԻ ՉԱՓԸ ԵՎ ՎՃԱՐՄԱՆ ԿԱՐԳԸ 

1. Դիվանագիտական պաշտոն զբաղեցնող անձին (այսուհետ` դիվանագետ) օտար լեզվի իմացության համար տրվում է հավելավճար:

Օտար լեզվի իմացության համար հավելավճար տրվում է այն դեպքում, երբ այդ լեզուն Հայաստանի Հանրապետության դիվանագիտական ներկայացուցչության կամ հյուպատոսական հիմնարկի հավատարմագրման կամ գտնվելու պետության պետական լեզու է:  

2. Օտար լեզուների իմացության համար հավելավճարը տրվում է Հայաստանի Հանրապետության արտաքին գործերի նախարարության աշխատակազմում և առանձնացված ստորաբաժանումներում դիվանագետներին` ռուսերենից և սույն կարգի 1-ին կետի պահանջներին բավարարող երկրորդ օտար լեզվից բացի երրորդ օտար լեզվի իմացության համար` դիվանագետի պաշտոնային դրույքաչափի 10 տոկոսի, իսկ չորրորդ և ավելի օտար լեզուների իմացության համար` դիվանագետի պաշտոնային դրույքաչափի 15 տոկոսի չափով:
3. Ռուսերենից և սույն կարգի 1-ին կետի պահանջներին բավարարող  երկրորդ օտար լեզվից բացի երրորդ և ավելի օտար լեզուների իմացության ստուգումն իրականացնում է այդ նպատակով ստեղծված հանձնաժողովը, որի եզրակացության հիման վրա Հայաստանի Հանրապետության արտաքին գործերի նախարարն ընդունում է դիվանագետին հավելավճար տրամադրելու մասին անհատական իրավական ակտ:

4. Հանձնաժողովի կազմը և հանձնաժողովի կողմից լեզվի իմացության ստուգման կարգը սահմանում է Հայաստանի Հանրապետության արտաքին գործերի նախարարը:

ՀԻՄՆԱՎՈՐՈՒՄ
«ԴԻՎԱՆԱԳԵՏԻՆ ՕՏԱՐ ԼԵԶՎԻ ԻՄԱՑՈՒԹՅԱՆ ՀԱՄԱՐ ՏՐՎՈՂ ՀԱՎԵԼԱՎՃԱՐԻ ՉԱՓԸ ԵՎ ԿԱՐԳԸ  ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
Անհրաժեշտությունը
«ԴիվանագետիՆ օտար լեզվի իմացության համար տրվող հավելավճարի չափը և կարգը  հաստատելու մասին» ՀՀ կառավարության որոշման ընդունման անհրաժեշտությունը պայմանավորված է Հայաստանի Հանրապետության վարչապետի 2014 թվականի մարտի 26-ի թիվ 231-Ա որոշման թիվ 5 հավելվածով հաստատված ցանկի 6-րդ կետով: 

Ընթացիկ իրավիճակը և խնդիրները
«Պետական պաշտոններ զբաղեցնող անձանց վարձատրության մասին» ՀՀ օրենքի ընդունման արդյունքում, մասնավորապես` Օրենքի 17-րդ հոդվածի 2-րդ մասի ուժով, անհրաժեշտություն է առաջացել ուժը  կորցրած ճանաչել ՀՀ կառավարության 2009 թվականի մարտի 26-ի թիվ 294-Ն որոշումը և համապատասխանբար նոր որոշման ընդունման միջոցով կարգավորել դիվանագետին օտար լեզվի իմացության համար տրամադրվող հավելավճարի հետ կապված հարաբերությունները:
Կարգավորման նպատակը և բնույթը 
 Որոշման ընդունումը թույլ կտա կարգավորել դիվանգետներին օտար լեզվի իմացության համար տրամադրվող հավելավճարի հետ կապված հարաբերությունները:
Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության արտաքին գործերի նախարարության աշխատակազմի իրավաբանական և ֆինանսական վար​չությունների կողմից:
Ակնկալվող արդյունքը
Որոշման ընդունման արդյունքում կկարգավորվեն դիվանգետներին օտար լեզվի իմացության համար տրամադրվող հավելավճարի հետ կապված հարաբերությունները:
ՏԵՂԵԿԱՆՔ
«Դիվանագետին օտար լեզվի իմացության համար տրվող հավելավճարի չափը և կարգը  հաստատելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտերի ընդունման անհրաժեշտության մասին
«Դիվանագետին օտար լեզվի իմացության համար տրվող հավելավճարի չափը և կարգը  հաստատելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
ՏԵՂԵԿԱՆՔ
«Դիվանագետին օտար լեզվի իմացության համար տրվող հավելավճարի չափը և կարգը  հաստատելու մասին» ՀՀ կառավարության որոշման ընդունման դեպքում պետական բյուջեում ծախսերի և եկամուտների ավելացման կամ նվազեցման մասին
«Դիվանագետին օտար լեզվի իմացության համար տրվող հավելավճարի չափը և կարգը  հաստատելու մասին» ՀՀ կառավարության որոշման ընդունման դեպքում պետական բյուջեում նախատեսվում է ծախսերի ավելացում` տարեկան շուրջ 10 000 000 դրամի չափով:

ԱՄՓՈՓԱԹԵՐԹ
«Օտարերկրյա պետություններում գործող Հայաստանի Հանրապետության դիվանագիտական ծառայության մարմիններում ծառայող դիվանագետների պաշտոնային դրույքաչափերը, ծառայության հետ կապված ծախսերի փոխհատուցման չափը հաստատելու մասին» և «Դիվանագետին օտար լեզվի իմացության համար տրվող հավելավճարի չափը և կարգը  հաստատելու մասին» ՀՀ կառավարության որոշումների նախագծերի վերաբերյալ շահագրգիռ մարմինների ներկայացրած առարկությունների և առաջարկություննների մասին
	№
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1.
	ՀՀ աշխատանքի և սոցիալական հարցերի նախարարություն

10.06.2014թ. № ԱԱ/ԹԱ-2-3/4440-14
	«Դիվանագիտական աստիճանի համար հավելավճարի չափը և դիվանագետին օտար լեզվի իմացության համար հավելավճարի չափը և կարգը  հաստատելու մասին» ՀՀ կառավարության որոշման նախագծի վերաբերյալ
1. Անհրաժեշտ է Նախագծից հանել 1-ին կետի 1-ին ենթակետը և N 1 հավելվածը, քանի որ «Պետական պաշտոններ զբաղեցնող անձանց վարձատրության մասին» ՀՀ օրենքի 17-րդ հոդվածի 1-ին և 2-րդ մասերի դրույթների համաձայն ՀՀ կառավարությանը վերապահված է սահմանել օտարերկրյա պետությունում գործող դիվանագիտական ծառայության մարմնում դիվանագիտական պաշտոն զբաղեցնող անձանց պաշտոնային դրույքաչափը և օտարերկրյա պետությունում ծառայողական գործունեության հետ կապված ծախսերի փոխհատուցման չափը, ինչպես նաև օտար լեզվի իմացության համար հավելավճարի չափը և վճարման կարգը: Միևնույն ժամանակ հավելավճարների, այդ թվում դիվանագիտական աստիճանի համար տրվող հավելավճարի հաշվարկման կարգը սահմանված է հիշյալ Օրենքի 7-րդ հոդվածով:  

2. Առաջարկում ենք Նախագծից հանել 2-րդ կետի դրույթները` հաշվի առնելով ՀՀ վարչապետի 2014թ. մարտի 26-ի 231-Ա որոշման N 5 հավելվածի 8-րդ կետի իրացման պահանջը:
	Ընդունվել է:

Ընդունվել է:
	Նախագծից հանվել է 1-ին կետի 1-ին ենթակետը և համապատասխանաբար N 1 հավելվածը:

Նախագծից հանվել են 2-րդ կետի դրույթները:

	1.1
	ՀՀ աշխատանքի և սոցիալական հարցերի նախարարություն 24.06.2014թ. ԱՊ/ԹԱ-2-1/4891-14

	Առաջարկում ենք Նախագծի վերնագրում և տեքստում «հավելավճարի չափը և կարգը» բառերը փոխարինել «հավելավճարի չափը և վճարման կարգը» բառերով: Միևնույն ժամանակ, անհրաժեշտ է Նախագծի նախաբանից հանել «Պետական պաշտոններ զբաղեցնող անձանց վարձատրության մասին» ՀՀ օրենքի 7-րդ հոդվածի 1-ին մասի կատարված հղումը, իսկ հավելվածում «հրաման» բառը փոխարինել «անհատական իրավական ակտ» բառերով:


	Ընդունվել է:
	Համապատասխան կետերը խմբագրվել են:

	2.
	ՀՀ ֆինանսների նախարարություն 12.06.2014թ. № 4/4.1-2/8792-14
	«Դիվանագիտական աստիճանի համար հավելավճարի չափը և դիվանագետին օտար լեզվի իմացության համար հավելավճարի չափը և կարգը  հաստատելու մասին» ՀՀ կառավարության որոշման նախագծից անհրաժեշտ է հանել 1-ին կետի 1-ին ենթակետը և համապատասխանաբար հավելված 1-ը, քանի որ դիվանագիտական աստիճանի համար տրամադրվող հավելավճարի չափը կարգավորված է «Պետական պաշտոններ զբաղեցնող անձանց վարձատրության մասին» ՀՀ օրենքի 7-րդ հոդվածի 2-րդ մասում ամրագրված դրույթներով:

Միաժամանակ գտնում ենք հնարավոր նշված նախագծերի ընդունման հետ կապված ծախսերը 2014 թվականի համար կատարել ՀՀ 2014 թվականի պետական բյուջեով ՀՀ արտաքին գործերի նախարարության համար նախատեսված ընդհանուր միջոցների հաշվին:
	Ընդունվել է:


	Նախագծից հանվել է 1-ին կետի 1-ին ենթակետը և համապատասխանաբար N 1 հավելվածը:



	2.1
	ՀՀ ֆինանսների նախարարություն 24.06.2014թ. 03/82-2/7733-14
	Նախագծի 1-ին կետով հաստատվող կարգի 2-րդ կետում ամրագրված դրույթը կարող է առաջացնել ՀՀ պետական բյուջեից լրացուցիչ միջոցներ հատկացնելու անհրաժեշտություն, որը գնահատել հնարավոր չէ` համապատասխան հաշվարկների բացակայության պատճառով:
Միաժամանակ գտնում ենք հնարավոր նշված նախագծի ընդունման հետ կապված ծախսերը 2014 թվականի համար կատարել ՀՀ 2014 թվականի պետական բյուջեով ՀՀ արտաքին գործերի նախարարության համար նախատեսված ընդհանուր միջոցների հաշվին: 


	Ընդունվել է ի գիտություն :
	

	3.
	ՀՀ արդարադատության նախարարություն

24.06.2014թ. 
N02/4376-14
	1. Նախագիծը համապատասխանում է Հայաստանի Հանրապետության Սահմանադրությանը: 

 2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 
3. Նախագծում իրավական այլ ակտերի նորմերի անհարկի կրկնություններ առկա չեն:

4. Նախագծում առկա են խմբագրման և հստակեցման կարիք ունեցող դրույթներ: Այսպես` նախագծի վերնագրում, նախագծի 1-ին կետում և կարգի վերնագրում նշված է հաստատել դիվանագետին օտար լեզվի իմացության համար տրվող հավելավճարի չափը և կարգը: Այս կապակցությամբ անհրաժեշտ է հստակեցնել վերը նշված դրույթները, մասնավորապես` նախագծի վերնագրում, նախագծի 1-ին կետում և կարգի վերնագրում «կարգը» բառից առաջ լրացնել «վճարման» բառը, քանի որ խոսքը գնում է դիվանագետին օտար լեզվի իմացության համար տրվող հավելավճարի չափի և վճարման կարգի մասին` համաձայն «Պետական պաշտոններ զբաղեցնող անձանց վարձատրության մասին» ՀՀ օրենքի  17-րդ-րդ  հոդվածի 2-րդ մասի պահանջների:
5.  Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
6. Օրենսդրական տեխնիկայի կանոնները մասամբ պահպանված չեն: Այսպես`                          

1/  նախագծի 3-րդ կետն անհրաժեշտ է վերանայել և խմբագրել` նկատի ունենալով «Իրավական ակտերի մասին» ՀՀ օրենքի 46-րդ հոդվածի պահանջները, մասնավորապես` շարադրել հետևյալ խմբագրությամբ. «Սույն որոշումն ուժի մեջ է մտնում պաշտոնական հրապարակմանը հաջորդող օրվանից  և տարածվում  է 2014 թվականի հուլիսի 1-ից հետո ծագած հարաբերությունների վրա:»

2/ Նախագծի դրույթներն անհրաժեշտ է խմբագրել` նկատի ունենալով «Իրավական ակտերի մասին» ՀՀ օրենքի 45-րդ հոդվածի 1-ին մասի պահանջները, մասնավորապես` անհրաժեշտ է ուժը կորցրած ճանաչել ՀՀ կառավարության 2009 թվականի մարտի  26-ի «Դիվանագետին օտար լեզվի իմացության համար լրավճար սահմանելու մասին» թիվ 294-Ն որոշումը:
7. Նախագիծն անհրաժեշտ է համապատասխանեցնել սույն եզրակացության     4-րդ  և  6-րդ  կետերին:
	Ընդունվել է ի գիտություն
Ընդունվել է ի գիտություն

Ընդունվել է ի գիտություն

Ընդունվել է 

Ընդունվել է ի գիտություն

Ընդունվել է 

Ընդունվել է 
	Խմբագրված է

նախագծի 3-րդ կետը խմբագրվել է

«Դիվանագետին օտար լեզվի իմացության համար լրավճար սահմանելու մասին» թիվ 294-Ն որոշումը ուժը կորցրած ճանաչող  համապատասխան նախագիծն ընդգրկված է 26.06.2014թ.ՀՀ կառավարության նիստի օրակարգում




